Sæl, 
Á Umhverfisþingi 9.-10. október s.l. lágu frami drög af Velferð til framtíðar og óskað eftir athugasemdum/tillögum. 
Hér koma nokkrir punktar sem mig langar til að koma á framfæri. 

Kafli II. Verndun náttúru Íslands. 
Liður 8. Vernd sérstæðra jarðmyndana 

Oft er talað um líffræðilega fjölbreytni, en minna um jarðfræðilega fjölbreytni (geodiversity). Þetta mætti koma fram þ.e. að jarðfræðileg fjölbreytni lands eða svæðis verði varðveitt. 
Jarðmyndanir eða jarðminjar. Jarðmyndun nær ekki yfir suma þætti jarðfræðinnar þar sem um er að ræða t.d. landmótun, rof osfrv. Þess vegna væri heppilegra að nota jarðminjar. 
Það þarf að leggja mun meiri áherslu á verndun jarðminja í náttúruverndaráætlun 2014-18 heldur en gert var í síðustu áætlun. 
Vernda þarf jarðminjar útfrá heild þeirra en ekki hluta t.d. Lakagígar og Skaftáreldahraun er ein jarðfræðileg heild. 
Liður 9. Vernd víðerna 
Það þarf að skilgreina betur víðerni. Leggja þarf meiri áherslu á verndun landslags og landslagsheilda (víðerni). 

Varðandi skógrækt, þá þarf að setja einhverskonar vinnureglur um hvar sé verið að planta t.d. ösp, greni, furu og sitkagreni. Það er ekki skemmtilegt að sjá þessa græðlinga á íslenskum lyng- og víðimóum, á svæði þar sem er engin ástæða til uppgræðslu eða skógræktar t.d. inn í Brynjudal við Hvalfjörð.

Bestu kveðjur, Best regards
Lovísa Ásbjörnsdóttir 

Sérfræðingur, Nature reserve officer 

